
ᑕᒪᒃᑯᐊ ᐱᔭᖕᓂᖏᓐᓂᖏᑦ ᐃᓚᒋᓗᒍ ᓄᕙᔾᔪᐊᕐᓇᖅ-19 ᐊᑐᖅᑐᒋᑦ ᐊᒻᒪᓗ ᐋᔩᖃᑎᖃᕆᐊᖓ ᐃᖅᑲᓇᐃᔭᕐᕕᖕᒥᑦ ᐱᔪᒪᓂᖃᑦᓯᐊᖏᑦᑐᒥᑦ 
ᓈᒻᒪᓐᓂᖅᐹᒥᑦ ᐋᔩᖃᑎᖃᕐᓂᖕᒥᑦ, ᐃᑲᔪᖅᑎᒋᔭᑎᑦ ᑭᒃᑯᓕᒫᑦ ᐃᖅᑲᓇᐃᔭᖅᑏᑦ ᑭᒡᒐᖅᑐᐃᔨᖏᓐᓂᑦ ᑲᓇᑕᒥ (PSAC) ᐅᑭᐅᖅᑕᖅᑐᒥ/ᓄᓇᕘᒥ 
ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ ᑭᒡᒐᖅᑐᐃᔨᖏᑦ ᑲᔪᓯᕙᓪᓕᐊᖏᓐᓇᖅᐳᑦ. ᑲᔪᓯᕙᓪᓕᐊᓂᑦᑎᓐᓂᑦ ᐋᔩᖃᑎᖃᕐᓂᖕᒧᑦ, ᐃᓱᒪᒋᔭᑦᑎᓐᓂᑦ ᑕᑯᖁᔨᓪᓗᑕᓗ 
ᖃᓄᐃᓕᖓᓕᕐᒪᖔᑕ ᐊᕐᕌᒍᓄᑦ ᐱᖓᓱᓄᑦ ᑕᒪᓐᓇ ᐊᖏᖃᑎᒌᓐᓂᐅᔪᖅ ᓈᒻᒪᓐᓂᖅᐹᒃᑯᑦ ᖃᓂᓪᓕᕙᓪᓕᐊᓕᕐᓂᖓᓐᓂ ᐃᓘᓐᓇᑦᓯᐊᖏᓐᓄᑦ ᓄᓇᕘᒥ 
ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓐᓄᑦ ᐃᓚᒋᔭᐅᔪᓂᑦ ᐃᖅᑲᓇᐃᔮᓕᖕᓂᑦ ᓄᓇᕗᒻᒥ ᒐᕙᒪᒃᑯᖏᓐᓄᑦ (GN). 
• ᐅᑐᐱᕆᐅᑎᓪᓗᒍ 2019ᒥ, ᐅᓪᓗᐃᑦ ᖃᓂᓪᓕᑎᓪᓗᒋᑦ ᑲᑎᒪᓂᐊᖅᑎᓪᓗᑕ ᓄᓇᕘᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ ᐱᒋᐊᖅᑎᑦᑎᓪᓗᑎᑦ 

ᖃᓄᖅᑑᒍᓐᓇᖁᓪᓗᑕ ᓄᖅᑲᐃᓐᓇᓚᐅᖅᑎᓪᓗᒍ ᐋᔩᖃᑎᒌᓐᓂᕗᑦ, ᓄᓇᕗᒻᒥ ᒐᕙᒪᖓᑦ ᑐᓴᖅᑎᑦᑎᓚᐅᕐᒪᑕ ᓄᓇᕘᒥ ᐃᖅᑲᓇᐃᔭᖅᑏᑦ 
ᑲᑐᔾᔨᖃᑎᒌᖏᓐᓂᑦ ᐃᓚᙵᖅᓯᒪᔪᒥᓂᐅᒋᐊᖓ ᓴᐃᐸᑏᓐ ᒥᓕᐊᓐᓂᑦ ($17 million) ᑮᓇᐃᔭᐃᑦ ᑐᕌᖓᔪᑦ ᐊᖏᖃᑎᒌᕈᑎᐅᔪᑦ ᑖᑎᑕᓖ 
ᒥᓕᐊᓐᓂᒃ ($33 million) ᐅᑭᐅᖅᑕᖅᑐᒥᐅᓄᑦ ᐃᑲᔫᓯᐊᔅᓴᐅᓪᓗᑎᑦ (NNA).  ᑕᒪᓐᓇ ᑕᑯᓪᓗᒍ ᓯᓚᐃᕐᕆᔭᐃᓂᒃᑯᑦ ᐋᔩᖃᑎᖃᕐᓂᖏᓐᓂᑦ ᐱᔪᑦ. 

• ᓄᕕᐱᕆ 18, 2019ᒥ, ᓄᓇᕘᒥ ᐃᖅᑲᓇᐃᔭᖅᑏᑦ ᖃᑐᔾᔨᖃᑎᒌᖏᑦ ᐱᒋᐊᖅᑎᑦᑎᓚᐅᕐᒪᑕ ᐃᖅᑲᖅᑐᐃᕕᒃᑯᑎᒍᑦ ᐅᖃᐅᓯᒃᓴᖏᑦ ᒪᓕᓪᓗᒋᑦ 
ᐃᒪᐃᓕᖓᔪᓂᑦ ᓄᓇᕗᒻᒥ ᒐᕙᒪᖓᑦ ᓯᓚᐃᕐᕆᔭᐃᓂᒃᑯᑦ ᐊᖏᖃᑎᖃᒐᓱᕐᓂᖏᓐᓂᑦ (ᓄᕙᔾᔪᐊᓐᓇᖅ ᐱᓪᓗᒍ ᐊᖑᒻᒪᑎᒍᓐᓇᐃᓕᓯᒪᒻᒪᑕ 
ᐃᖅᑲᖅᑐᐃᕕᒃᑯᑦ ᓱᓕ ᐅᖃᐅᓯᐅᓚᐅᖏᑦᑐᖅ ᑕᒪᓐᓇ); 

• ᓄᓇᕘᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ ᑲᔪᓯᒍᑎᖃᕐᓗᑎᑦ “ᐃᓕᕋᓇᖏᑦᑐᓂᑦ” ᐅᖃᐅᓯᖃᕐᓂᖅ. ᓄᓇᕗᒻᒥ ᒑᕙᒪᒃᑯᖏ ᐃᓚᒋᓪᓗᒋᑦ ᔫᓂ 
2020ᐅᑎᓪᓗᒍ.  ᐱᔪᒪᓂᖃᖅᓯᐊᖅᑑᒐᓗᐊᑦ ᓄᓇᕘᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ ᐅᖃᐅᓯᐅᓪᓗᐊᑕᖅᑐᒥᑦ ᐱᓗᐊᖅᑐᒥᑦ ᐅᑯᐊ ᐱᓪᓗᒋᑦ, 
(ᑮᓇᐃᔾᔭᓵᖏᑦ, ᐅᑭᐅᖅᑕᑐᖅᒥᐅᑕᐅᔪᓄᑦ ᐃᑲᔫᓯᐊᒃᓴᑦ, ᑕᐃᓐᓇᓗ ᐋᓐᓂᖅᑎᕆᓂᖕᒧᑦ ᐊᐃᑉᐸᕆᔭᖕᒥᓄᑦ ᓄᖅᑲᖓᑲᐃᓐᓇᔪᓐᓇᕐᓂᕐᒧᑦ ᐃᑲᔫᓯᐊᑦᓴᖅ 
ᐱᓪᓗᒍ) ᐅᓪᓗᐃᑦ ᒪᕐᕉᒃ ᑭᖑᓂᐊᓂ, ᐃᓕᓴᓐᓇᖅᓯᓚᐅᖅᑐᑦ ᓄᓇᕗᒻᒥ ᒐᕙᒪᒃᑯᖏᑦ ᐱᔪᒪᓪᓚᕆᖏᑦᑑᒋᐊᖏᓐᓂᑦ ᖃᓄᖅᑑᒍᒪᓗᐊᕐᓇᑎᓪᓗ ᑕᒪᓐᓇ 
ᓈᒪᒍᓐᓃᖅᓯᒪᔪᑦ ᐱᓪᓗᒋᑦ; 

• ᐄᐳᓗ 2021ᒥ, ᓄᓇᕗᒻᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ ᒪᓂᒪᑎᑦᑎᓇᓱᐊᓚᐅᖅᑐᑦ ᑕᒪᒃᑯᐊ ᐊᖏᖃᑎᒌᕈᑕᐅᔪᓐᓇᐃᓕᓯᒪᓂᖏᑦ 
ᑲᒪᒋᔭᐅᖁᓪᓗᒋᑦ ᐊᑦᑐᐊᖏᑦᑐᒧᑦ ᑕᒪᒃᑮᖕᓂᑦ.  ᑕᐃᒪᐃᓛ ᒪᓂᒪᑎᑦᑎᓇᓱᐊᖅᑐᑎᑦ “ᐃᓕᕋᓇᖅᓵᖃᓇᑎᑦ” ᑭᐅᔭᐅᓚᐅᖅᑐᑦ ᓄᓇᕗᒻᒥ ᒐᕙᒪᖓᓐᓄᑦ.   
ᐱᔪᒪᖏᓐᓂᕋᖅᓱᑎᑦ ᑕᒪᑦᓱᒪᖓ ᒪᓂᒪᑎᑦᑎᓇᓱᐊᑦᑕᑎᓐᓂᑦ; ᑕᐃᒪᓗ 

• ᓯᑎᐱᕆ 2021ᒥ, ᑕᐃᒃᑯᐊ ᐸᐃᑉᐹᑦ ᐱᓯᒪᔭᐅᔪᑦ ᓄᓇᕘᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓐᓄᑦ ᐱᒋᐊᖅᑎᑦᑎᓚᐅᖅᑎᓪᓗᒋᑦ ᐃᖅᑲᖅᑐᐃᕕᒃᑯᑦ 
ᑕᐃᒃᑯᓇᙵ ᓯᓚᐃᕐᕆᔭᐃᓂᒃᑯᑦ ᐊᔩᖃᑎᖃᓇᓱᐊᕐᓂᖏᓐᓂᑦ ᐅᖃᐅᓯᐅᓪᓗᑎᑦ ᑕᐃᓐᓇᓗ ᐱᔾᔪᑕᐅᔪᖅ ᓄᓇᕗᒻᒥ ᒐᕙᒪᒃᑯᖏᑦ 
ᖃᐅᔨᒪᑐᐃᓐᓇᕐᓂᕆᓚᐅᖅᑕᖏᓐᓂᑦ ᑲᒪᑦᓯᐊᖏᑦᑑᓲᖑᓂᖏᓐᓂᑦ ᐋᔩᖃᑎᒌᕈᑕᐅᓯᒪᕙᒌᖅᑐᒥᓂᕐᒥᑦ.  ᖃᐅᔨᒪᑐᐃᓐᓇᓚᐅᕐᓂᖏᓐᓂᑦ ᓄᓇᕗᒻᒥ 
ᒐᕙᒪᖓᑦ ᑕᐃᓐᓇ ᐊᖏᖃᑎᒌᖑᓚᐅᖅᑐᖅ ᓯᕗᓪᓕᖅ ᐃᓚᖓᖅᓯᕕᐅᓯᒪᒋᐊᖓ ᓴᐃᐸᑏᓐ ᒥᓕᐊᓐᓂᒃ ᑮᓇᐅᔭᓂᑦ ($17 million) 
ᐊᖏᖃᑎᒌᕈᑎᒥᓂᐅᔪᒥᑦ, ᐃᓚᖓᖅᓯᒪᓕᕋᓗᐊᖕᒪᑦ ᑕᖅᑭᓄᑦ ᓯᑕᒪᓄᑦ ᑕᐃᒪᐃᓕᖓᒋᐊᖓ ᖃᐅᔨᒪᔭᐅᑐᐃᓐᓇᓚᐅᖅᑐᓂ, ᐊᒻᒪᓗ ᐅᓪᓗᐃᑦ 
ᖃᓂᓪᓕᕙᓪᓕᐊᓂᖏᓐᓂᑦ ᑲᑎᒪᖃᑎᖃᓂᐊᓕᖅᑎᓪᓗᒋᑦ ᑐᑭᓯᑎᔅᓯᓕᑕᐃᓐᓇᖅᓱᑎᑦ ᑕᐃᒪᐃᓕᖓᒋᐊᖓ.  ᒪᓕᒐᖕᓂᑦ ᐅᖃᐅᓯᐅᓲᖅ ᑕᒪᓐᓇ, 
ᓯᓚᐃᕐᕆᔭᐃᓂᕐᒧᑦ ᐊᖏᖃᑎᖃᕐᓂᖅ.   
 

ᑕᒪᓐᓇ ᑐᑭᓯᓇᖅᓯᑎᒐᓱᑐᐃᓐᓇᖅᑕᕗᑦ ᖃᓄᐃᓕᖓᓂᕆᔭᕗᑦ.  ᐊᐱᖅᑯᑎᕗᑦ ᐅᓇ ᖃᓄᕐᓕ ᑕᐃᒪ? 
ᓄᖅᑲᖓᑲᐃᓐᓇᕐᓂᖅ ᐊᑐᖅᑕᐅᔭᕆᐊᖃᖕᒪᑦ ᑭᖑᓪᓕᖅᐹᑦᓯᐊᖑᓗᓂ ᑕᐃᒪᐃᓗᓂ ᐊᑐᖅᓯᓲᖑᒐᑦᑕ ᐃᓅᓯᖕᓂᑦ.  ᑭᒡᒐᖅᑐᑏᑦ ᐃᑉᐱᒍᓱᑦᓯᐊᕐᒪᑕ 
ᐃᓚᒋᔭᐅᔪᓂᑦ ᐊᒻᒪᓗ ᑕᐃᒃᑯᐊᓗ ᓄᓇᕗᒻᒥᐅᓕᒫᑦ ᐃᓱᒪᒋᓗᒋᑦ.  ᓄᕙᔾᔪᐊᕐᓇᖅ ᐊᑦᑕᕆᔭᐅᓛᖑᑎᓪᓗᒍ, ᐱᔭᕆᐊᑐᖅᑯᓈᒐᔭᓚᐅᖅᑐᒍᑦ 
ᑕᐃᒪᐃᒐᓱᐊᓕᖕᓂᕈᑦᑕ ᑲᑎᒪᒋᐊᖃᕐᓗᑕ, ᐊᐅᓪᓚᒋᐊᕐᓗᓂ ᐊᑦᑕᓇᓗᐊᓚᐅᕐᒪᑦ ᓄᓇᓕᖕᓂᑦ ᐊᒻᒪᓗ ᓄᓇᑦᓯᐊᕐᒥᑦ ᐋᓐᓂᐊᖃᓐᓇᖏᑦᑐᓕᕆᔨᐅᑉ 
ᑎᓕᓯᔾᔪᓯᐊᖏᑦ ᒪᓕᒋᐊᖃᓚᐅᕋᑦᑎᒍᑦ.  ᑕᐃᒃᑯᐊᓗ, ᐃᓚᒋᔭᐅᔪᑦ ᖃᐅᔨᖃᑕᐅᓂᖅᐹᖑᖃᑕᐅᓯᒪᓪᓗᑎᑦ ᐊᑦᑕᓇᖅᑐᓂᑦ ᐱᓗᐊᖅᑐᒥᑦ ᓄᕙᔾᔪᐊᓐᓇᖅ-19 
ᐱᓪᓗᒍ, ᑕᐃᒫᓪᓗ ᐱᓕᖅᐸᓪᓕᐊᑎᑦᑎᓇᓱᐊᓚᐅᕐᓇᑕ. 
 
ᑭᓯᐊᓂ ᓄᕙᔾᔪᐊᓐᓇᖅ-19ᒧᑦ ᒪᓕᒋᐊᓕᑦ ᐃᓱᓕᑉᐸᓪᓕᐊᒻᒪᑕ ᐊᒻᒪᓗ ᒫᓐᓇ ᓄᓇᕗᒻᒥ ᒐᕙᒪᖓᑦ ᐃᔨᕋᖅᑐᖅᑐᑎᑦ ᐋᔩᖃᑎᖃᒐᓱᐊᕐᓂᕆᓯᒪᔭᖏᑦ 
ᑐᑭᓯᓇᖅᓯᑎᔅᓯᕗᑦ ᐱᕋᔭᐃᒐᓱᐊᓲᖑᓂᖏᓐᓂᑦ ᓯᓚᐃᕐᕆᔭᐃᓪᓗᑎᑦ ᓈᒻᒪᖏᓐᓂᖅᐹᒥᑦ ᑲᔪᓯᑎᑦᓯᓇᓱᐊᓲᖑᒻᒪᑕ ᓄᓇᕗᒻᒥ ᒐᕙᒪᖓᑦ, ᑕᐃᒫᓪᓗ 
ᐊᔪᓐᓇᕆᓗᒋᑦ ᑕᒪᒃᑯᐊ ᓄᓇᕗᒻᒥ ᒐᕙᒪᒃᑯᖏᓐᓂᑦ ᐊᓯᐊᕉᕝᕕᓴᖃᖏᓐᓂᑦᑎᓐᓂᑦ. 
• ᐱᔭᐅᔪᒪᓪᓚᕆᑦᑐᑦ ᑕᐃᒃᑯᐊ ᓄᑖᑦ/ᐅᑎᖅᑐᓪᓗ ᒪᓕᒐᓕᐅᖅᑏᑦ (MLAs) ᐱᓕᕆᐊᖃᒋᐊᖃᕐᒪᑕ ᓄᓇᕗᒻᒥ ᒐᕙᒪᖓᑦ 

ᐋᔩᖃᑎᖃᒃᑲᓐᓂᕆᐊᖃᕐᓂᖏᓐᓂᑦ.  ᑕᐃᒫᓪᓗ ᐃᑲᔪᖅᓱᖅᑕᐅᔪᒪᓚᖓᒐᑦᑲ ᑕᒪᑦᓱᒨᓇ ᐊᒻᒪᓗ ᑲᔪᓯᑎᑕᐅᑦᓯᐊᖁᓪᓗᒍ ᒪᓕᒐᓕᐅᖅᑎᓄᑦ 
ᐊᖏᖅᑎᑕᐅᓯᒪᓂᖏᑦ ᒪᓕᓪᓗᒋᑦ; 

• ᑲᔪᓯᑎᑦᓯᓂᖅ ᐱᓇᓱᐊᖅᑕᑎᓐᓂᑦ ᑲᑎᖃᑎᖃᕐᓂᖅ ᓄᓇᕗᒻᒥ ᒐᕙᒪᖓᓐᓂᑦ ᓈᒻᒪᓐᓂᖅᐹᒥᑦ ᐊᖏᖃᑎᒌᕈᑎᒥᑦ ᐊᑎᓕᐅᕈᒪᓂᐅᔪᒧᑦ.  ᑕᐃᓐᓇ 
ᓄᑖᖅ ᐊᖓᔪᖅᑳᖅ ᓄᓇᕘᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓐᓄᑦ ᐊᑎᓕ ᔭᐃᓴᓐ ᕉᓵᓐ ᐅᖃᓚᐅᖅᑐᖅ ᑭᒃᑯᓕᒫᓄᑦ ᑕᐃᓐᓇᒎᖅ 
ᐱᒋᐊᖅᑎᑕᐅᓯᒪᔪᖅ ᐃᖅᑲᖅᑐᐃᕕᒃᑯᑦ ᓯᓚᐃᕐᕆᔭᐃᓂᒃᑯᑦ ᐊᖏᖃᑎᖃᒐᓱᓐᓂᐅᔪᖅ ᖁᔭᓈᖅᑕᐅᔪᓐᓇᕆᐊᖓ ᓄᓇᕗᒻᒥ ᒐᕙᒪᒃᑯᖏᑦ 
ᑲᑎᖃᑎᖃᒍᓐᓇᖅᐸᑕ ᐅᕙᑦᑎᓐᓂᑦ ᐊᒻᒪᓗ ᓈᒻᒪᓐᓂᖅᐹᒥᑦ ᐊᖏᖃᑎᖃᒍᒪᒍᑎᑦ; 

• ᐱᒋᐊᖅᑎᑦᑎᓂᖅ ᑲᔪᓯᑎᑦᓯᓂᐅᔪᒥᑦ.  ᑲᔪᓯᒋᐊᕐᓂᖅ ᐱᓕᖅᐸᓪᓕᐊᑎᓪᓗᒍ ᐅᓇ ᑎᑎᕋᖅᑕᕗᑦ ᐅᓪᓗᒥ ᑐᓴᕋᔅᓴᖅ, ᐃᓚᒋᔭᐅᖃᓯᐅᑎᓪᓗᓂ 
ᐊᐱᖅᑯᑎᒋᔭᕗᑦ ᐃᓚᒋᔭᐅᔪᑦ ᓄᖅᑲᖓᑲᐃᓐᓇᕈᓐᓇᕋᔭᖕᒪᖔᖕᒥᑦ; ᐊᒻᒪᓗ 

• ᐊᐱᕆᒍᒪᓪᓗᒋᑦ ᐃᓚᒋᔭᐅᔪᑦ ᐃᓚᐅᒍᒪᔪᖃᕐᒪᖔᑦ ᐱᓕᕆᐊᕆᔭᑦᑎᓐᓂᑦ ᐅᕝᕙᓘᓐᓃᑦ ᐊᐅᓪᓚᔾᔭᐃᓂᕐᒥᑦ ᐱᒋᐊᖅᑎᑦᑎᓂᕐᒧᓪᓗ. 
 
ᑭᒡᒐᖅᑐᐃᔨᐅᔪᒍᑦ, ᑭᓯᐊᓂ ᐃᓚᒋᔭᐅᓂᓯ ᐅᑯᓄᖓ ᐃᓱᒪᒋᓗᒋᑦ ᐊᒻᒪᓗ ᓯᕗᓂᔅᓴᓯ, ᐃᓚᒋᔭᐅᔪᓐᓇᕈᔅᓯ ᑐᙵᓱᒋᔅᓯ ᑕᐃᒃᑯᐊᓗ ᓄᓇᕗᒻᒥ ᒐᕙᒪᒃᑯᖏᑦ 
ᐊᔪᐃᓈᕆᓯᐅᒃ ᓈᒻᒪᓐᓂᖅᐹᒥᑦ ᐊᖏᖃᑎᖃᖁᓪᓗᒋᑦ ᐃᖅᑲᓇᐃᔭᖅᑎᖁᑎᖏᓐᓄᑦ.  
 
ᖃᑐᔾᔨᖃᑎᒌᓪᓗᓄᒃ, ᑭᒡᒐᖅᑐᐃᔩᑦ ᑲᓇᑕᒥ/ᓄᓇᕘᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ; ᓅᐅᓪ ᑳᓕᓐᔅ, ᓴᐃᒪᓐ ᑐᐊᕆᔭᓐ, ᓕᓐᑕ ᕼᐊᓐᑐ, ᐅᓘᑎ 
ᖃᓗᕋᖅ, ᐊᐃᑉᐸᓚᕼᐋ ᖃᒪᓂᖅ, ᕆᒃ ᕌᐳᑦᔅ, ᔭᐃᓴᓐ ᕉᓵᓐ (ᐊᖓᔪᖅᑳᖅ), ᑎᐅᕋᓐ ᐸᑭᐅᓂ (ᑭᒡᒐᖅᑐᐃᔨᐅᑉ ᖃᐅᔨᓴᖅᑎᖓ), ᐊᒻᒪᓗ ᔮᓐ ᐅᔅᑎᔅ 
(ᑭᒡᒐᖅᑐᐃᔨᓄᑦ ᐋᔩᖃᑎᖃᓕᕆᔨ) 
 

https://www.neu.ca/sites/default/files/news/neubargainingupdate51119ink.pdf
https://www.neu.ca/sites/default/files/news/statementofclaimandnoticetodefendantgn.pdf
https://www.neu.ca/sites/default/files/news/neugnbargainingupdate8finalink.pdf
https://www.neu.ca/en/news/message-gn-members-bill-fennell
https://www.neu.ca/en/news/press-release-neu-motion-reveals-governments-intentional-attempt-leverage-incompetence
https://www.neu.ca/en/news/new-neu-president-and-executive
https://www.neu.ca/en/news/new-neu-president-and-executive
https://www.facebook.com/NunavutEmployeesUnion/videos/410913143999791
https://www.facebook.com/NunavutEmployeesUnion/videos/410913143999791
https://www.facebook.com/NunavutEmployeesUnion/videos/410913143999791

